Christof Wehking - Raudi

Uns dree Jungs kemen mit hum anslepen™. Weer hér tolopen, see de
Littje un de anner beid nickkoppden™. Nee, neet richtig tolopen, an-
bunnen weer he west. An'n Boom. De hele Namiddag™, un keeneen*
harr siik um hum kiimmert. Leed daan harr he hér un daarum harren se
hum lossbunnen, umdat he weglopen kunn. Man he weer neet utnaiht*,
nee, he weer de hele Tied achter hor anlopen, see de Liittje un de an-
ner beid nickkoppden weer.

Of se hum hollen diirsen, frogen se. Dat harr uns jiilist* noch fehlt, to
all dat Gedriiiis* in Huus ok noch 'n liittjen Hund. ..Nee, daar word nix
van!”, see ik un mien Froo nickkoppde. ..6ood denn”, see ik, as ik all de
dicke Tranen seeg, .bit Maandag laat hum denn mientwegen hier, an 'n
Saterdagnamiddag kénen ji hum doch neet mehr quietworden™. Man
Maandagmorgen kummt he gliek in 't Heim for Deren." Tomaal weren
de Tranen weg.

Wat mag so 'n Deer woll freten? He freet alls, wat wi hum geven; he
harr woll al lang nix mehr kregen. Un denn keek he uns de Rieg na an un
sien littje swarte Kullerogen liichtden up vér Bliedskupp™. He sliert je-
de* um uns to un slickde de Jungs an de blote Benen. Man gliek Maan-

dagmorgen kummt he weg, dat stunn fast! Man eerst keem noch de

Christof Wehking - Raudi, S. 1| 5 © Ostfriesische Landschaft



Sonndag. Waar nu hen mit de liittje Keerl? In buten anbinnen? He
kriggt ja Angst in Diilistern™.

Also good, denn laat hum for de beid Nachten mientwegen in d'
Schiiir* slapen, daar heel achtern in d' Hook up en Dott Stroh*.'n
Hunnhiitt harren wi ja neet - waarher ok wolll Senndagmiddag harren
wi al 'n Hunnhiitt. De Jungs konen keen Spaa* of Hark rechtschapen
anfaten, un se hebben alltied Utwendsels*, wenn Moder hor up Bos-
kupp* stiiren will, man wenn dat wesen mutt, denn kdnen se 'n Hunnhiitt
in Tweeunhalv Stiinnen fosamenklitern. Richtig mit Dackpapp bovenup
un so.

Wo mag he woll heten? 'n Halsband harr he neet um, man 'n Naam hett
elke Hund. ,Raudi", dat weer 'n Naam, de to hum passt, meende de
Littje un de anner beid nickkoppden weer. Good, sall he ,Raudi* heten;
'n anner Naam full uns ok neet in.

.Raudi, koom man eben - magst wohl 'n feinen Knochen, nich!?" Dat
weer an d' Senndagnamiddag. Un Sonndagavend leeg Raudi al unner d'
Kokentafel* un sleep as 'n Sood. Un all mitnanner harren wi Angst vor
de anner Morgen, de dree Jungs, mien Froo un ik ok, wieldat ik mit
Raudi up 't Padd sull na 't Heim for Deren.

Wat weer ik blied, dat ik savends noch 'n Telefoonanroop kreeg un Ma-

andagmorgen heel froh ut 't Huus muss. Un wieldat de Kinner na d'

School mussen un wieldat mien Froo neet Autofahren kann un de Weg
mit 't Rad to wied weer, wurr dat denn up Dingsdag verschoven.

Kért un good: Dree Maant siind vergahn un Raudi is immer noch bi uns.
Un he blifft ok bi uns. Keeneen will hum nu noch missen. Wenn de
Jungs van d' School komen, denn |ppt he hor fomoot™ un wackelt vor
Bliedskupp mit sien liittje Steert™. Un wenn ik to d' Achterddor rin-
koom, denn brengt he siik meest um, so freit he siik. Man an meesten
hett he mit mien Froo up, wieldat se hum sien Freten smaals™* to-
rechtmaakt. Sien Hunnhuck steiht immer noch bi uns in d' Schiiiir, man
daar sloppt he al lang neet mehr in. Nu liggt he snachts in sien liittje
Korvke in d' Koken. Un smiddags, wenn ik mi 'n beten utriisten will, denn
liggt he bi mi up 't Sofa un warmt mi de Foten.

.Moder", see ik annerlestens an mien Froo, ,kannst du dat begriepen,
dat dat Minsken gifft, de so 'n liittje, unschiillig Deer enerwaars an-
binnen, wiel se dat quiet wesen willen?" Mien Froo keek mi an un
schiiddelde mit d' Kopp, un ok Raudi keek mi an un ik meende, dat he
uns begrepen harr. Heel sachtjes* keem he bi mi krupen un legg sien

Kopp in mien Hand. He wuss, daar weer he burgen.

Vokabels:

anslepen = anschleppen

nickkoppden v. nickkoppen = nicken

de hele Namiddag = den ganzen Nachmittag
keenenn = niemand

utnaiht v. utnaihen = ausreifien

Gedriilis = Unruhe

julst = gerade

quietworden = loswerden

Bliedskupp = Freude

in Ditstern = im Dunkeln

en Dott Stroh = ein Biindel Stroh
sliertjede v. sliertjen = schleichen

de Schiilir = der Schuppen

de Spaa = der Spaten

Utwendsels = Ausreden, Ausfliichte

de Boskupp = der Einkauf

Kokentafel = Kiichentisch

denn |6ppt he hér tomost = dann lduft er ihnen entgegen
Steert = Schwanz

smaals = in der Regel

heel sachtjes = ganz oder sehr behutsam

Zum Nachschlagen weiterer Vokabeln empfehlen wir das Plattdeutsch-
Hochdeutsche Online-Wérterbuch der Ostfriesischen Landschaft:

www.platt-wb.de

